
<<Հայաստանի Հանրապետության արտակարգ իրավիճակների նախարարության Հայաստանի փրկարար ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի

M6 միջպետական մայրուղու Վանաձոր Ալավերդի հատվածի 35-րդ կիլոմետրում, Թուֆենկյան հյուրանոցային համալիրից դեպի  Ալավերդի ուղղությամբ 1 կիլոմետր ներքև, ավտոճանապարհի վրա առկա է մոտավոր հաշվարկով 2300-2500 տոննա կշռով քարաժայռ: Քարաժայռը գրեթե ամբողջությամբ պոկվել է մայր ապարից և վտանգ է ներկայացնում ավտոճանապարհով երթևեկող տրանսպորտային միջոցների ու քաղաքացիների համար:

Քարաժայռի պոկվելու հետևանքով հնարավոր զոհերից և գույքային վնասներից խուսափելու նպատակով անհրաժեշտ է կատարել արհեստական քարաթափում` պայթեցման միջոցով:

Արհեստական քարաթափումը պետք է կատարվի պայթեցման միջոցով` պայթեցման աշխատանքներ կատարելու համար լիցենզավորված կազմակերպության կողմից:

Արհեստական քարաթափման հետևանքով ավտոճանապահը չվնասելու նպատակով անհրաժեշտ է ճանապարհի ասֆալտյա ծածկը ծածկել բնահողով:

Աշխատանքների կատարման համար անհրաժեշտ աշխատանքները և ֆինանսական հաշվարկները տրված են սույն նախագծի N2 տեղեկանքում:

